
ᓴᐳᒻᒥᓂᖅ ᒐᕙᒪᒃᑯᑦ ᑭᒡᒐᖅᑐᖅᑎᖏᓐᓂᒃ

ᓴᓇᕐᕈᑎᒃᓴᖓᑦ ᐊᑐᖅᑕᐅᓂᐊᓐᖏᒻᒪᑦ ᑐᓴᕐᑎᑦᑎᑦᓯᐊᓐᖏᓐᓂᖅ 
ᐊᒻᒪᓗ ᑲᓇᑕᐅᑉ ᐊᑭᐊᓂᕐᒥᐅᑦ ᐸᒡᕕᓴᐃᓂᖏᓐᓄᑦ 
ᓂᕈᐊᖅᑕᐅᓯᒪᔪᓂᒃ ᐊᒻᒪᓗ ᒐᕙᒪᒃᑯᓄᑦ ᓂᕈᐊᖅᑕᐅᓯᒪᔪᓂᒃ

ᑐᓴᕐᑎᑦᑎᑦᓯᐊᓐᖏᓐᓂᖅ
ᓱᓕᖏᑦᑐᓂᒃ ᑐᓴᕐᑎᑦᑎᔪᑦ 
ᐱᔮᕆᓪᓗᑎᒃ ᑕᒪᖅᑎᑦᑎᓪᓗᑎᒃ.

ᑲᓇᑕᐅᑉ ᐊᑭᐊᓂᕐᒥᐅᑦ 
ᐸᒡᕕᓴᐃᔪᑦ
ᐱᔮᕆᓪᓗᑎᒃ ᐊᒻᒪᓗ ᓴᒡᓗᔪᑦ 
ᖃᓄᐃᓕᐅᕈᑎᓂᒃ ᑖᒃᑯᓇᓂ 
ᑲᓇᑕᐅᑉ ᐊᑭᐊᓂᕐᒥᐅᓂᑦ, 
ᐱᓐᖑᐊᖃᑐᐃᓐᓇᖅᑐᓂᑦ, 
ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓂᑦ 
ᐱᕚᓪᓕᕈᑎᖃᕋᓱᒃᑐᑦ 
ᐱᔪᒪᔭᒥᖕᓄᑦ, ᑕᐃᒪᖓᓂᑦ 
ᐋᓐᓂᖅᓯᔪᓐᓇᖅᑎᓪᓗᒋᑦ 
ᑲᓇᑕᐅᑉ ᐊᕕᒃᑐᖅᓯᒪᔪᖏᑦᑕ 
ᐱᔪᒪᔭᖏᓐᓂᒃ. 

ᓴᐳᒻᒥᔾᔪᑎᑦᑎᐊᕙᐅᓛᕆᔭᕗᑦ ᑐᓴᖅᑎᐅᑦᑎᐊᖃᑦᑕᕐᓂᐊᕋᑦᑕ 
ᐊᒻᒪᓗ ᑲᓇᑕᐅᑉ ᐊᑭᐊᓂᑦ ᐸᒡᕕᓴᐃᓂᖅ 
ᐊᑐᖅᑕᐅᓐᖏᓪᓗᓂ ᐋᕿᒃᓱᕈᑦᑎᒍᑦ ᐊᓐᓇᒍᓐᓇᖅᑐᒍᑦ 
ᖃᐅᔨᒪᖃᑎᒌᑦᑎᐊᕐᓂᒃᑯᑦ ᐊᒻᒪᓗ ᑐᑭᓯᖃᑎᒌᖕᓂᒃᑯᑦ.

ᒐᕙᒪᑦ ᐊᒻᒪᓗ ᒐᕙᒪᑦ ᐊᐅᓚᑦᓯᔨᖏᑦ (ᓲᕐᓗ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓ, 
ᐊᕕᒃᑐᖅᓯᒪᔪᑦ ᑲᓇᑕᒥ ᒪᓕᒐᓕᐅᕐᕕᑦ, ᓂᕈᐊᖅᑐᓕᓂᖅ ᐊᑐᖅᑕᐅᓲᖅ) ᐅᑯᐊ 
ᐊᑯᓂ ᓵᑦᑎᓯᒪᔪᑦ ᐅᓗᕆᐊᖅᓵᖅᑖᐅᖃᑦᑕᖅᖢᑎᒃ ᐃᓄᖕᓂᑦ ᐅᕝᕙᓘᓐᓃᑦ 
ᑲᑎᖓᔪᓂᑦ ᐅᑯᐊᓗ ᑐᕌᕆᔭᖃᖅᑐᑦ ᓴᓐᖐᒃᖠᑎᑦᑎᓇᓱᒃᖢᑎᒃ ᐊᒻᒪᓗ 
ᓴᓐᖐᒃᓕᑎᑦᑎᓇᓱᒃᖢᑎᒃ ᓄᓇᖃᑎᒌᑦ ᐃᒃᐱᒍᓱᑦᑎᐊᕆᐊᖃᕐᓂᕐᒥᒃ 
ᑐᑭᒧᐊᒃᑎᑦᑎᓂᕐᒧᑦ ᒐᕙᒪᖃᕐᓂᕐᒧᑦ.

ᐅᓇ ᐃᓚᒋᔭᐅᕗᖅ ᑐᓴᕐᑎᑦᑎᑦᓯᐊᓐᖏᓐᓂᖅ, ᐱᔮᕆᓪᓗᑎᒃ ᑕᒻᒪᖅᓯᒪᔪᓂᒃ 
ᑐᓴᕐᑎᑦᑎᔪᑦ, ᐊᒻᒪᓗ ᑲᓇᑕᐅᑉ ᐊᑯᐊᓂᑦ ᐸᒡᕕᔪᑦ ᐱᐅᓐᖏᑦᑐᓂᒃ ᐊᒃᑐᐃᔪᑦ 
ᖃᓄᖏᑦᑎᐊᕋᓱᐊᕈᑎᖏᓐᓂᒃ ᐃᓄᐃᑦ ᓄᓇᖃᖅᑐᑦ ᑲᓇᑕᒥ ᐊᒻᒪᓗ ᑲᓇᑕ 
ᐊᑕᐅᓯᐅᕗᖅ ᑲᑎᖓᕗᖅ.

ᓂᕈᐊᖅᑕᐅᓯᒪᓪᓗᓂ ᐅᕝᕙᓘᓐᓃᑦ ᒐᕙᒪᒃᑯᓄᑦ ᓂᕈᐊᖅᑕᐅᓯᒪᓪᓗᓂ, 
ᑐᕌᖅᑕᐅᓕᕈᓐᓇᖅᑐᑎᑦ ᑐᓴᖅᑎᑦᑎᒥᐊᓐᖏᓐᓂᕐᒧᑦ. ᑭᒃᑯᑐᐃᓐᓇᐃᑦ 
ᐅᖃᐅᔾᔨᓯᒪᔪᓐᓇᖅᑐᑦ ᐅᕝᕙᓘᓐᓃᑦ ᑕᐃᒪᐃᑎᑕᐅᔪᑦ ᑖᒃᑯᐊ ᑭᒃᑯᑐᐃᓐᓇᓄᑦ 
ᐊᑐᐊᒐᒃᓴᓄᑦ ᐃᓱᒪᓕᐊᕆᕙᓪᓕᐊᓂᖅ ᑐᕌᖅᑕᐅᔾᔪᑕᐅᓕᖃᑦᑕᖅᑐᑦ. 

ᐱᔪᓐᓇᖅᑐᑎᑦ ᑕᐃᒪᐃᑎᑕᐅᔪᓐᓇᖅᑐᑦ ᑐᓴᒐᒃᓴᓂᒃ ᐊᒻᒪᓗ 
ᐱᔭᒃᓴᖃᖅᑐᑦ ᑕᒪᒃᑯᐊ ᑐᓴᒐᒃᓴᐃᑦ ᐱᔭᐅᔾᔭᐃᑦᑎᐊᖅᓯᒪᓗᑎᒃ. 
ᐱᒻᒪᕆᐅᕗᖅ ᑐᓂᓯᒪᓗᒋᑦ ᐱᓕᕆᖃᑎᒋᔭᕗᑦ ᐃᑲᔫᑎᒃᓴᓂᒃ 
ᐊᒻᒪᓗ ᐱᔭᕆᐅᖅᓴᑎᓯᒪᓗᒋᑦ ᖃᐅᔨᒪᓂᐊᕐᒪᑕ 
ᐅᓗᕆᐊᖅᓵᖅᑕᐅᓕᕈᑎᒃ ᐊᒻᒪᓗ ᓴᓇᕐᕈᑎᖃᕐᓂᐊᕐᒪᑕ 
ᐊᑭᒪᐅᑎᒃᓴᖏᓐᓄᑦ ᑖᒃᑯᓄᖓ.   

ᑐᑭᓯᒋᐊᒃᑲᓐᓂᕆᑦ ᐊᒻᒪᓗ ᐃᑲᔫᑎᑦ, ᑕᕝᕘᓇ  
ᓴᐳᒻᒥᓗᒋᑦ ᑲᓇᑕᐅᑉ ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᑲᓇᑕᐅᑉ ᐊᑭᐊᓂᑦ ᐸᒡᕕᓴᐃᔪᓂᑦ.

https://www.canada.ca/en/democratic-institutions/services/protecting-democratic-institutions.html
https://www.publicsafety.gc.ca/cnt/ntnl-scrt/frgn-ntrfrnc/index-en.aspx


ᐊᐃᕙᔪᖅ ᐃᓱᒪᖕᓂᒃ 
ᐋᓐᓂᖅᓯᓇᓱᒃᑐᖅ, 
ᐱᓗᐊᖅᑐᒥᒃ ᐱᐅᓐᖏᑦᑐᓄᑦ 
ᐅᕝᕙᓘᓐᓃᑦ ᑲᑉᐱᐊᓇᖅᑐᓂᒃ 
ᑕᐃᒪᐃᓐᓂᕋᐃᔪᖅ

ᐊᑐᖅᓯᔪᖅ 
ᑐᑭᖃᓐᖏᑦᑎᐊᖅᑐᓂᒃ 
ᐱᓪᓚᑲᐅᔭᖅᖢᓂ ᐅᕝᕙᓘᓐᓃᑦ 
ᐊᓯᕈᖅᑎᐋᕐᔪᒃᓯᒪᓪᓗᒋᑦ

ᐊᔾᔨᖑᐊᓂᒃ 
ᐊᓯᕈᖅᑎᑦᑎᓲᑦ ᐅᕝᕙᓘᓐᓃᑦ 
ᐊᔾᔨᓂᒃ ᐅᕝᕙᓘᓐᓃᑦ 
ᑐᑭᖃᕈᓐᓃᖅᑎᓪᖢᒋᑦ

ᐅᖃᐅᔾᔨᕐᔪᐊᓲᖅ 
ᑭᒃᑯᑐᐃᓐᓇᓄᑦ ᐱᔾᔪᑕᐅᔪᓂᒃ 
ᐱᕕᒃᔪᐊᕆᔭᐅᔪᓄᑦ

ᐃᓗᓕᖃᖅᑐᖅ 
“ᓇᕿᑦᑎᖁᔨᔪᖅ 
ᓯᓚᐃᕐᕆᓪᓗᓂ”: 
ᑕᐃᒫᖑᓇᓱᒋᔭᑦ ᐊᒻᒪᓗ 
ᐱᔮᕆᓪᓗᓂ ᑕᒻᒪᖅᑎᑦᑎᓯᒪᔪᑦ 
ᑐᓴᒐᒃᓴᓂ, ᐊᔾᔨᖑᐊᓂ, 
ᐊᒻᒪᓗ ᑕᕐᕆᔭᒐᒃᓴᑎᒍᑦ 
ᓇᕿᑎᑦᑎᓇᓱᒃᑐᑦ ᓇᓪᓕᐊᖕᓂᒃ 
ᐱᑐᒍᑎᒥᒃ

ᑐᓴᕐᑎᑦᑎᔾᔪᑕᐅᓯᒪᔪᖅ 
ᑕᒪᐃᓐᓄᑦ ᐃᓂᒋᔭᐅᔪᑦ 
ᐅᖃᐅᓯᖃᔭᑦᑐᓄᑦ 
ᑐᓴᕐᑎᑦᑎᑦᓯᐊᓐᖏᓪᖢᑎᒃ

ᐅᖃᐅᓯᕆᔭᖓ ᐱᐅᓗᐊᖅᑐᖅ 
ᓱᓕᔭᕆᐊᒃᓴᖓᓂᒃ

ᑐᓴᕐᑎᑦᑎᑦᓯᐊᓐᖏᓐᓂᖅ 
ᖃᐅᔨᒪᔾᔪᑎᒃᓴᑎᑦ ᖃᓄᖅ ᑐᑭᓯᑦᑎᐊᕐᓂᐊᕋᕕᒋᑦ ᑐᓴᕐᑎᑦᑎᑦᓯᐊᓐᖏᑦᑐᓂᒃ

ᑐᓴᖅᑎᑕᐅᑦᓯᐊᓐᖏᓪᖢᓂ ᐱᔭᕐᓂᓐᖏᑦᑐᖅ ᖃᐅᔨᔭᕆᐊᒃᓴᖅ ᓱᓕᓐᖏᑦᑐᓂᒃ, 
ᑭᓯᐊᓂ ᐅᑯᐊ ᐃᓚᖏᑦ ᖃᐅᔨᓇᔾᔪᑎᒃᓴᐃᑦ ᑕᐃᒪᓗ ᐅᔾᔨᕈᓱᒐᓱᒃᓗᓂ ᐅᑯᓂᖓ
ᑕᑯᓇᓱᒃᓗᑎᑦ ᐃᒪᐃᓕᖓᖕᒪᖔᑕ ᐅᑯᓂᖓ:

ᐊᑐᖅᑕᐅᓗᓂ ᐱᐅᓯᑐᖃᖅ ᑕᒻᒪᖅᓯᒪᓐᖏᑦᑎᐊᕐᓗᑎᒃ. ᑕᑯᑎᑦᑎᓗᑎᑦ 
ᐊᑑᑎᖃᒻᒪᕆᒃᑐᑦ ᑕᒻᒪᖅᓯᒪᔪᖃᖅᑎᓐᓇᒍ ᐊᒻᒪᓗ ᑲᔪᖏᖅᓴᐅᑎᑦᑎᐊᕙᑦ 
ᐊᓯᑦᑎᓐᓄᑦ ᑕᐃᒫᒃᑕᐅᖅ ᐱᖁᓪᓗᒋᑦ.

ᓄᖃᑦᑎᐊᓚᐅᑲᒃᓗᑎᑦ ᐊᓯᖕᓂᒃ ᑐᓴᕐᑎᑦᑎᓚᐅᓐᖏᓂᕐᓂ.  
ᐃᓂᖃᕐᓗᑎᒃ ᐃᓱᒪᒋᑦᑎᐊᕐᓗᒍ ᐃᓗᓕᖏᑦ 
ᑕᒻᒪᖅᓯᒪᓐᖏᑦᑎᐊᕋᓗᐊᕐᒪᖔᑕ ᐊᒻᒪᓗ ᑕᐃᒪᐃᓕᐅᖅᑐᖅ 
ᑕᐃᒪᓐᓇᐃᓪᓚᑖᕐᓂᕋᐃᓕᓚᐅᓐᖏᓐᓂᕐᓂ ᐊᒻᒪᓗ ᐊᓯᖕᓄᑦ 
ᑐᓴᕐᑎᑦᑎᔾᔪᑎᒋᓚᐅᓐᖏᓐᓂᕐᓂ.ᐋᕿᒃᓯᓗᑎᑦ ᐅᖃᓘᑎᕋᓛᖅᓯᐅᑎᑦ ᑐᓴᒐᒃᓴᓕᔾᔪᑎᑦ ᒥᐊᓂᕆᓂᐊᖅᑕᕐᓄᑦ 

ᐊᒻᒪᓗ ᑐᓴᕐᑎᑦᑎᓂᐊᕋᕕᑦ ᐱᔨᑦᑎᕋᖅᑎᓂᒃ.  ᐅᓇ ᐊᔪᖏᑎᑦᑎᔪᖅ 
ᓇᓗᓇᐃᖅᓯᓗᑎᑦ ᐊᒻᒪᓗ ᒪᓕᑦᑎᐊᕐᓗᑎᒃ ᑐᓴᕐᑎᑦᑎᑦᓯᐊᓐᖏᓐᓂᖅ ᐃᕝᕕᑦ 
ᐊᑎᖓᓂᒃ, ᑎᑎᕋᕐᕕᖓᓂ, ᐅᕝᕙᓘᓐᓃᑦ ᐊᐅᓚᑦᓯᕕᖕᓂᒃ. ᒥᐊᓂᕆᓗᒋᑦ 
ᐅᖃᓘᑎᕋᓛᑐᐃᓐᓇᐅᓐᖏᑦᑐᒃᑯᑦ, ᑭᓯᐊᓂ ᑭᒃᑯᑐᐃᓐᓇᕐᓄᑦ ᑕᑯᔭᐅᓂᐊᕐᒪᑕ, 
ᖃᕆᓴᐅᔭᕐᕕᑎᒍᒃ, ᑲᑎᒪᕕᐅᓲᓂ ᖃᕆᓴᐅᔭᒃᑯᑦ, ᕿᒥᕐᕈᐊᖅᑕᐅᓗᑎᒃ, 
ᐅᖃᐅᓯᐅᓗᑎᒃᒪ ᐊᖅᒪᓗ ᐊᓯᖏᑦ ᖃᓄᑐᐃᓐᓇᖅ. ᐅᖃᐅᑎᓗᒋᑦ 
ᐃᒃᐱᒍᓱᑦᑎᐊᖁᓪᓗᒋᑦ ᑐᓴᕐᑎᑦᑎᑦᓯᐊᓐᖏᔾᔪᑕᐅᔪᓂᒃ-ᒥᐊᓂᕆᔨᑦ ᐊᐅᓚᑦᓯᔨᑦ 
ᑕᒪᒃᑯᐊ ᑭᒃᑯᑐᐃᓐᓇᓂᒃ ᑐᓴᕐᑎᑕᐅᑦᑎᐊᕋᔭᓐᖏᒻᒪᑕ ᐊᑯᓂ ᐊᒃᑐᐃᔪᓂᒃ 
(EUvsDisinfo), ᓇᓂᓗᒋᑦ ᑕᐃᒪᐃᓕᐅᕆᔪᑦ (DisinfoWatch) ᐊᒻᒪᓗ 
ᓯᓚᕐᔪᐊᒥ ᑲᑐᔾᔨᖃᑎᒌᑦ ᑲᓇᑕᐅᑉ ᑭᐅᓯᓲᑦ ᐃᕐᖐᓐᓇᖅ ᐱᓕᕆᔾᔪᑎᒋᔭᖏᑦ 
(Rapid Response Mechanism). ᕿᒥᕐᕈᐊᖅᑕᐅᑎᓪᓗᒋᑦ 
ᐊᔾᔨᖑᐊᖏᑦᑎᒍᑦ ᖃᕆᓴᐅᔭᒃᑯᑦ.   

ᐋᕿᒃᓯᓗᑎᑦ ᑭᐅᔾᔪᑎᒃᓴᓄᑦ ᐱᓕᕆᖃᑎᒌᑦ. ᑕᐃᒪᓗ 
ᐃᖅᑲᓇᐃᔭᖅᑎᑦ ᐱᑐᐃᓐᓇᕆᐊᖃᓕᖅᓯᒪᓗᑎᒃ 
ᓇᓗᓇᐃᖅᓯᓗᑎᒃ ᐊᒻᒪᓗ ᑭᐅᓯᓗᑎᒃ 
ᑐᓴᕐᑎᑦᑎᑦᓯᐊᓐᖏᑦᑐᓂᑦ ᕿᓚᒥ ᐊᒻᒪᓗ 
ᐊᑑᑎᖃᑦᑎᐊᖅᑐᒥᒃ.

ᖃᐅᔨᒪᓗᒋᑦ ᑖᒃᑯᐊ ᐃᓕᖕᓄᑦ ᐅᖃᓪᓚᒃᑐᑦ.  
ᐅᖃᓪᓚᖃᑦᑕᕐᓗᑎᑦ ᑕᐃᒫᒃ ᑕᑯᑎᑦᑎᓗᑎᑦ ᑐᑭᓯᓂᕐᓂᒃ 
ᐃᓕᖕᓄᑦ ᐅᖃᓪᓚᖅᑐᓄᑦ ᑕᐃᒪᓗ ᑐᓴᕐᑎᑦᑎᔾᔪᑎᒋᔭᑎᑦ 
ᑐᑭᓯᔭᐅᑦᑎᐊᕐᓂᖅᓴᐅᓂᐊᖅᑐᑦ. 

ᓂᕈᐊᖅᓯᓯᒪᑦᑎᐊᕐᓗᑎᑦ ᐱᓕᕆᖃᑎᖃᖅᑎᓪᓗᑎᑦ ᑐᓴᕐᑎᑦᑎᑦᓯᐊᓐᖏᑦᑐᓂᒃ ᐅᖃᓘᑎᕋᓛᖅᓯᐅᑎᑦᑎᒍᑦ. ᑕᐃᒪᓐᓇᐅᒍᕕᑦ ᐃᑲᔫᑎᓂᐊᖅᑐᖅ 
ᐅᖃᐅᓯᕆᓗᒍ ᑭᒃᑯᑐᐃᓐᓇᓕᒫᓄᑦ ᑐᓴᕐᑎᑦᑎᑦᓯᐊᕋᓱᓐᖏᑦᑐᖅ ᓴᒃᓗᑭᑖᕆᔪᖅ. ᑭᓯᐊᓂ, ᑭᐅᓗᑎᑦ ᑖᔅᓱᒧᖓ ᑐᓴᕐᑎᑦᑎᑦᓯᐊᓐᖏᑐᒧᑦ 
ᑎᑎᕋᖅᓯᒪᓗᒍ ᐊᓯᐊᒍᑦ ᐅᕝᕙᓘᓐᓃᑦ ᓴᕿᑎᓪᓗᒍ ᐊᒻᒪᓗ ᓇᓗᓇᐃᑦᑎᐊᕐᓗᒍ, ᓴᕿᔮᑦᑎᐊᕐᓗᑎᑦ, ᐊᒻᒪᓗ ᑕᒻᒪᖅᓯᒪᓐᖏᑦᑎᐊᕐᓗᑎᑦ. 
ᑎᑎᕋᐅᓯᕆᖕᒥᓗᒍ ᑭᐅᓯᔾᔪᑎᒋᔭᑎᑦ ᖃᕆᓴᐅᔭᖃᕐᕕᒃᑎᒍᑦ. 



ᓄᖃᖅᑎᓪᓗᒋᑦ  ᓇᒧᑐᐃᓐᓈᕐᓕᕐᓂᐊᓐᖏᒻᒪᑕ  
ᑐᓴᖅᑎᑦᑎᑦᓯᐊᓐᖏᑦᑐᑦ
ᖃᐅᔨᒪᒃᑭᑦ. 
ᑐᓴᕐᑎᑦᑎᑦᓯᐊᓐᖏᑦᑐᑦ ᑕᒪᔾᔭᐅᕗᖅ. ᑐᕌᖅᓯᔾᔪᑕᐅᔪᓐᓇᖅᑐᖅ 
ᖃᐅᔨᓇᓱᑦᑎᐊᖏᓐᓇᖃᑦᑕᕐᓗᑎᑦ. ᓴᓇᕐᕈᑎᑖᕐᓗᑎᑦ 
ᖃᐅᔨᒪᓂᐊᕋᕕᑦ ᖃᐅᔨᔪᓐᓇᕐᓗᒍ ᐊᒻᒪᓗ ᐋᕿᒃᓗᒍ 
ᑐᓴᕐᑎᑦᑎᑦᓯᐊᓐᖏᓂᔾᔪᑕᐅᔪᖅ. 

ᐱᑐᐃᓐᓇᕆᐊᖃᓕᖅᓯᒪᒋᑦ.
 □ ᖃᐅᔨᓗᒋᑦ ᐊᑑᑎᖃᖅᑐᑦ ᐱᓕᕆᔭᑦᑎᓐᓄᑦ 
ᐅᖃᕋᔭᖅᑕᑎᑦ ᐊᒻᒪᓗ ᓇᓂ ᐊᐅᓚᑦᓯᔨᑦᓯᓐᓂ 
ᐊᑦᑕᕐᓇᖅᑐᒦᒐᔭᖅᐸᑦ ᐊᓯᒥᖕᓄᑦ ᑐᓴᖅᑎᑦᑎᔭᕆᐊᒃᓴᖅ 
ᑐᓴᖅᑎᑕᐅᑦᑎᐊᖅᓯᒪᓐᓂᓐᖏᓪᓗᒋᑦ.

 □ ᑐᑭᓯᓗᒍ ᐃᓄᐃᑦ ᐊᕙᑖ. ᑐᑭᓯᒋᐊᕐᓗᑎᑦ ᐊᒥᓱᓄᑦ 
ᑐᓴᕐᑎᑦᑎᔪᓐᓇᖅᑐᑦ ᖃᓄᖅ ᐅᖃᖅᑐᖃᓕᕐᒪᖔᑦ 
ᑎᑎᕋᕐᕕᑦᓯᓐᓂ/ᐊᐅᓚᑦᓯᔨᑦᓯᓐᓂ, ᐊᒻᒪᓗ ᓇᓂ, ᖃᓄᖅ, 
ᐊᒻᒪᓗ ᖃᖓ ᐅᖃᖅᐸᑦ. ᑕᑯᑦᑎᐊᓕᕈᓐᓇᖅᑐᑎᑦ 
ᓇᑭᖔᕐᒪᖔᑦ ᐊᒻᒪᓗ ᖃᓄᐃᓕᖓᓂᖓ ᐱᔾᔪᑕᐅᔪᖅ 
ᐅᖃᐅᓯᐅᔪᖅ. ᐱᓕᕆᓗᒋᑦ ᑭᒃᑯᑐᐃᓐᓇᐃᑦ 
ᐊᒃᑐᖅᑕᐅᒐᔭᖅᑐᑦ ᐊᕙᑖᑦ ᖃᐅᔨᓇᓱᑦᑎᐊᕐᓗᒋᑦ 
ᐃᑲᔪᕐᓂᐊᕋᕕᑦ ᓄᐊᑦᑎᓗᑎᑦ ᑐᓴᒐᒃᓴᓂᒃ ᐊᒻᒪᓗ 
ᖃᐅᔨᓴᕐᓗᒋᑦ ᑐᓴᖅᑕᑎᑦ ᐊᔾᔨᒌᓐᖏᑦᑐᓂᑦ.

 □ ᐋᕿᒃᓯᓗᑎᑦ ᑐᓴᖅᑎᖄᖃᑦᑕᕐᓂᐊᖅᑕᕐᓂᒃ ᑕᒪᓐᓇ 
ᐋᕿᒐᓱᒃᓗᒍ ᓴᒡᓗᓪᓗᑎᒃ ᐅᖃᖅᑐᑦ.

ᐅᖃᐅᓯᕆᓗᒍ.
 □ ᑐᓂᓯᓗᑎᑦ ᓱᓕᔪᓂᒃ ᑕᒪᐅᖔᑐᐃᓐᓇᓐᓂᐊᕐᒪᑦ 
ᑐᓴᕐᑎᑦᑎᑦᓯᐊᓐᖏᑦᑐᖅ. ᑕᐃᒪᓗ ᑐᓂᓯᓗᑎᑦ 
ᑕᒻᒪᖅᓯᒪᓐᖏᑦᑐᓂᒃ ᐊᒻᒪᓗ ᐊᑑᑎᖃᖅᑐᓂᒃ ᓱᓕᔪᓂᒃ.

 □ ᓈᒻᒪᓈᑦᑎᐊᕐᓗᒍ ᐅᖃᖅᑕᐃᑦ.

 □ ᐃᓱᒪᒋᑦᑎᐊᕐᓗᒍ ᖃᓄᖅ ᐱᐅᓛᖑᕙ ᑐᓴᕐᑎᑦᑎᑦᓯᐊᕐᓂᐊᕐᓗᓂ. 
ᐅᖃᐅᓯᕆᓗᒋᑦ ᑕᒻᒪᕐᑎᑦᑎᔪᑦ ᓴᒡᓗᔪᑦ ᑐᓴᕐᑎᑦᑎᓪᓗᑎᒃ 
ᑕᐃᒫᒃ ᑐᓂᓗᒋᑦ ᓱᓕᔪᓂᒃ ᐅᑯᐊᓗ ᑖᒃᑯᓂᖓᑦᑎᐊᖅ 
ᑕᒪᐅᖔᑐᐃᓐᓇᖅᑎᑦᑎᔪᑦ ᑐᓴᕐᑎᑦᑎᑦᓯᐊᓐᖏᑦᑐᓂᒃ 
ᐊᑐᖅᓯᓗᑎᑦ ᐅᖃᓘᑎᕋᓛᖅᓯᐅᑎᓂᒃ, ᑐᓴᒐᒃᓴᓕᕆᔨᒃᑯᓄᑦ 
ᐅᖃᐅᓯᕆᓗᒋᑦ ᐅᕝᕙᓘᓐᓃᑦ ᐱᓕᕆᖃᑕᐅᑎᓪᓗᒋᑦ 
ᑐᓴᒐᒃᓴᓕᕆᔨᒃᑯᑦ ᐱᓕᕆᖃᑎᒌᑦ ᓴᓇᔪᑦ 
ᓇᓗᓇᐃᖅᓯᑦᑎᐊᕐᓗᑎᒃ ᑕᒻᒪᖅᓯᒪᔪᖃᕐᓂᖓᓂᒃ ᐅᖃᐅᓯᐅᔪᒥᒃ.

 □ ᖃᐅᔨᒪᑦᑎᐊᕐᓗᑎᑦ ᑐᓴᕐᑎᑦᑎᔾᔪᑎᒋᔭᐃᑦ ᑐᑭᓯᓇᖅᑐᖅ 
ᐊᒻᒪᓗ ᓇᐃᑦᑐᖅ.

ᐋᕿᒃᓗᒍ.
ᓴᕿᑎᑦᑎᐊᕐᓗᒍ ᑐᓴᕐᑎᑦᑎᑦᓯᐊᓐᖏᑦᑐᖅ 
ᑐᑭᖃᖅᑐᖅ ᐅᖃᐅᓯᕆᓪᓗᒍ ᓴᒡᓗᔪᖅ, ᑕᕗᖓᑲᐅᑎᒋ, 
ᑐᑭᓯᓇᖅᓯᑦᑎᐊᕐᓂᐊᕐᒪᑕ ᓱᓕᔪᑦ.

 □ ᑕᒻᒪᓐᖏᒻᒪᖔᑕ ᖃᐅᔨᓴᕐᕕᑦ ᐊᑐᖅᓯᓗᑎᑦ ᓱᓕᓲᓂᑦ ᐊᒻᒪᓗ 
ᑕᒻᒪᕈᓐᓇᓐᖏᑦᑐᓂᒃ ᖃᐅᔨᒪᑎᑦᑎᔾᔪᑎᖃᖅᑐᑦ ᓱᓕᓐᖏᑦᑐᓄᑦ 
ᐅᖃᖅᑐᓄᑦ. 

 □ ᓇᓗᓇᐃᖅᑕᐅᑦᑎᐊᕐᓗᑎᒃ ᑕᒻᒪᖅᓯᒪᔪᑦ ᑕᒻᒪᖅᓯᒪᔪᓐᓃᖅᑎᑕᑎᑦ 
ᓱᓕᓲᓂᑦ ᐊᒻᒪᓗ ᑕᑯᑎᑦᑎᓲᓂᑦ. ᑐᓂᓯᑎᑦ ᐱᑐᒐᑖᓂᒃ, 
ᖃᐅᔨᒪᔾᔪᑎᒃᓴᓂᒃ, ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᐅᓇ 
ᓱᓕᑦᑎᐊᕋᓗᐊᕐᒪᖔᑦ ᐱᕕᒋᔭᐃᑦ ᐅᑯᐊᓗ ᐃᑲᔪᖅᑐᑦ ᐃᕝᕕᑦ 
ᐅᖃᐅᓯᕆᔭᖏᓐᓂᒃ.

https://www.canada.ca/en/treasury-board-secretariat/topics/government-communications/communications-community-office/communications-101-boot-camp-canadian-public-servants/strategic-thinking-communications.html
https://www.canada.ca/en/treasury-board-secretariat/topics/government-communications/communications-community-office/communications-101-boot-camp-canadian-public-servants/strategic-thinking-communications.html


ᑲᓇᑕᐅᑉ ᐊᑭᐊᓂᕐᒥᐅᑦ ᐸᒡᕕᓴᐃᓂᖓ  ᐊᑕᕗᖅ ᐊᑭᐊᓂᕐᒥᐅᓄᑦ 
ᓄᓇᖁᑎᖏᓐᓄᑦ, ᐅᓄᖏᓐᓄᑦ ᑭᒡᒐᖅᑐᖅᑕᖏᑦ, ᐅᑯᐊᓗ ᑐᕌᖅᑐᑦ 
ᑐᓴᖅᑕᐅᔭᕆᐊᖃᖏᑦᑐᓂᒃ ᐃᓱᒪᓕᐅᕆᑎᑦᑎᔪᑦ, ᐊᑐᐊᒐᑦ, ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᔪᑦ ᐃᓗᐊᓂ ᑲᓇᑕ ᐱᕚᓪᓕᕈᑎᖃᕋᓱᒃᑐᑦ ᓇᖕᒥᓂᑦ 
ᐱᔪᒪᔭᒥᖕᓄᑦ. ᐅᓇ ᐊᐅᑎᑦᑎᔪᓐᓇᖅᑐᖅ ᐃᒃᐱᒍᓱᑦᑎᐊᖃᑦᑕᐅᑎᓂᕐᒥᒃ 
ᐅᒃᐱᕆᔭᖃᕈᓐᓇᐅᑎᓂᒃ ᐊᒻᒪᓗ ᐅᓗᕆᐊᖅᓵᕆᓗᓂ ᒪᓕᒋᐊᖃᖅᑕᑦᑎᓐᓂᒃ 
ᒐᕙᒪᑦᑎᓐᓂ ᐊᐅᓚᑦᑎᕕᖕᓂ, ᓂᕈᐊᖅᑕᐅᓯᒪᔪᓄᑦ ᐊᑐᖅᑕᐅᔪᑦ, 
ᑐᓐᖓᔾᔪᑕᐅᔪᑦ ᐱᔪᓐᓇᐅᑎᓄᑦ ᐊᒻᒪᓗ ᐃᓱᒪᖅᓱᕈᓐᓇᐅᑎᓄᑦ, ᐊᒻᒪᓗ 
ᐊᖏᓛᖅ, ᓄᓇᖁᑎᕗᑦ.

ᐅᑯᐊ ᐊᕕᒃᑐᖅᓯᒪᔪᓂ ᐱᓐᖑᐊᖅᑎᑦ ᓴᒡᓗᕿᑖᕆᔪᑦ ᐱᔾᔪᑎᒋᓪᓗᒍ 
ᐋᕿᒃᓯᔪᒪᒐᒥᒃ ᐃᓚᑖᕈᓐᓇᕐᓗᑎᒃ ᓂᕈᐊᖅᑕᐅᓯᒪᔪᓂᒃ, 
ᐃᖅᑲᓇᐃᔭᖅᑎᖏᓐᓂᒃ ᐅᕝᕙᓘᓐᓃᑦ ᓂᕈᐊᒐᒃᓴᓂᒃ ᑕᐃᒪᓗ ᐃᒻᒥᖕᓄᑦ 
ᐱᕚᓪᓕᕈᑎᒋᓂᐊᕐᒪᑦ ᑐᓴᐅᑎᓕᕆᓂᒃᑯᑦ, ᐋᕿᒃᓯᔾᔪᑕᐅᓗᓂ ᐊᐃᕙᐅᑕᐅᔪᓄᑦ 
ᐅᕝᕙᓘᓐᓃᑦ ᑲᔪᖏᖅᓴᐅᑕᐅᔪᓄᑦ ᐃᓱᒪᓕᐅᕆᔨᓄᑦ ᑕᐃᒫᒃ ᐊᑐᖅᑐᐊᓘᓗᑎᒃ 
ᑖᒃᑯᐊ ᑲᓇᑕᐅᑉ ᐊᑭᐊᓂᕐᒥᐅᑦ ᐊᕕᒃᑐᖅᓯᒪᔪᖏᑦ. ᐅᑯᐊ ᐃᓚᒌᒍᓯᑦ 
ᐃᒻᒥᖕᓄᑦ ᐋᕿᑦᑎᐊᖃᑦᑕᖅᑐᑦ ᐱᒋᐊᓕᓵᕌᖓᑕ ᓂᕈᐊᖅᑕᐅᓯᒪᓪᓗᑎᒃ 
ᐱᔭᒃᓴᑎᒃ ᐱᕚᓪᓕᕈᑎᒋᓇᓱᐊᖅᖢᒋᑦ ᐃᒃᐱᒋᔭᑦᑎᐊᕐᓂᐊᕋᒥᒃ ᐅᑯᐊᓗ 
ᓱᕋᒃᑕᐅᓂᐊᖅᖢᑎᒃ ᐱᑦᑎᐊᖅᑕᐅᔪᓃᕐᓗᑎᒃ ᐅᐊᑦᑎᐊᕉᓕᖅᐸᑦ. ᐃᓚᖏᓐᓂ, 
ᐊᕕᒃᑐᖅᓯᒪᔪᑦ ᐱᓐᖑᐊᖅᑎᑦ ᐊᑐᖅᓯᔪᓐᓇᖅᑐᑦ ᐅᓗᕆᐊᖅᓵᕆᔾᔪᑎᒋᓗᒋᑦ. 
ᑕᐃᒪᐃᓕᑕᐃᓐᓇᓲᖅ ᖃᖓᐅᓕᕌᖓᑦ, ᐊᒻᒪᓗ ᖃᐅᔨᔭᒃᓴᐅᓐᖏᑦᑎᐊᖅᑐᖅ. 

 

 

ᓴᐳᒻᒥᓗᑎᑦ ᐃᓕᖕᓂᒃ ᑖᒃᑯᓇᖓᑦ ᑲᓇᑕᐅᑉ 
ᐊᑭᐊᓂᑦ ᐸᒡᕕᓴᐃᔪᓂᑦ
ᖃᐅᔨᓴᑦᑎᐊᖃᑦᑕᕐᓗᑎᑦ. ᐊᓐᓇᒍᓐᓇᕐᓂᖓ ᑲᓇᑕᐅᑉ ᒐᕙᒪᖃᕐᓂᖓᑕ 
ᐱᔭᒃᓴᖃᖅᑐᒍᑦ ᑐᓴᕐᑎᑦᑎᖃᑎᒌᒃᐸᒃᑐᐃᓐᓇᐅᓗᑕ. ᖃᐅᔨᒪᓗᑕ 
ᓇᓗᓇᐃᖅᐸᒌᖅᑐᑦ ᑲᓇᑕᐅᑉ ᐊᑭᐊᓂᑦ ᐸᒡᕕᓴᒃᑐᓂᒃ.

ᖃᐅᔨᓴᕐᓗᑎᑦ. ᐃᕐᖐᓐᓇᖅ ᑐᓴᕐᑎᑦᑎᓚᐅᓐᖏᓂᕐᓂ ᐊᓯᖕᓂᒃ ᐅᕝᕙᓘᓐᓃᑦ 
ᐋᕿᒃᓱᐃᓚᐅᓐᖏᓂᕐᓂ, ᖃᐅᔨᑎᓪᓗᒋᑦ ᐱᓕᕆᖃᑎᒋᔭᑎᑦ ᐊᒻᒪᓗ 
ᖃᐅᔨᓇᓱᒃᓗᑎᒃ ᐊᑦᑕᕐᓇᖅᑐᓂᒃ ᖃᓄᑐᐃᓐᓇᖅ ᐱᓕᕆᖃᑎᒌᒍᑎᑦ ᓯᕗᓂᐊᓂ. 

ᖃᐅᔨᑎᑦᑎᔾᔪᑎᒋᑲᐅᑎᒋᓗᒍ. ᓴᐳᒻᒥᓗᑎᒃ ᐃᓕᖕᓂᒃ, ᐊᐅᓚᑦᓯᔨᖕᓂᒃ, 
ᐃᓕᖕᓄᑦ ᐱᓯᒪᓂᖃᖅᑐᓂᒃ, ᐊᒻᒪᓗ ᐃᖅᑲᓇᐃᔮᕐᓄᑦ ᖃᐅᔨᒪᒐᖕᓂ 
ᐅᓗᕆᐊᖅᓵᕆᔾᔪᑕᐅᔪᖅ ᐊᒻᒪᓗ ᐱᓕᕆᖃᐅᑎᒋᓗᒍ ᐃᕐᖐᓐᓇᖅ.

ᖃᖓᑦᑕᖅᑎᑕᐅᓯᒪᔪᑎᒍᑦ ᐊᑦᑕᕐᓇᖅᑐᒦᑕᐃᓕᓗᑎᑦ. ᐃᓕᓐᓂᐊᕐᑎᓪᓗᑎᑦ 
ᐃᓕᖕᓂᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᐅᓗᕆᐊᓇᖅᑐᓂᒃ ᓇᐅᑦᓯᖅᓱᖅᑏᑦ. 
ᖃᐅᔨᒋᐊᕐᓗᑎᑦ ᐱᓗᒍ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᑦᑕᕐᓇᖅᑐᒦᑕᐃᓕᔾᔪᑎ 
ᖃᓄᐃᓕᐅᖅᐸᓪᓕᐊᔭᕆᐊᖃᖅᑕᑎᑦ ᐊᑐᕐᓂᐊᖅᑕᑎᑦ ᓴᐳᒻᒥᓂᐊᕋᕕᑦ ᐃᓕᖕᓂᒃ 
ᐃᑭᐊᕿᕕᒃᑯᑦ.

ᖃᐅᔨᒋᐊᑦᑎᐊᕐᓗᒋᑦ ᐱᕕᒋᔭᑎᑦ. ᖃᐅᔨᒋᐊᑦᑎᐊᕐᓗᒋᑦ ᓱᓕᑦᑎᐊᓲᖑᖕᒪᖔᑕ 
ᑐᓴᕐᕕᒋᔭᑎᑦ ᑕᐃᒪᓗ ᓱᓕᑦᑎᐊᖅᑐᓂᒃ ᑐᓴᖅᑎᑕᐅᑦᑎᐊᕐᓂᐊᕋᕕᑦ.

ᐅᖃᐅᓯᕆᓗᒍ. ᐃᔨᕋᖅᑑᑕᐅᔪᑦ ᖃᓄᐃᓕᐅᕈᑕᐅᔪᑦ ᐊᒻᒪᓗ ᖃᓄᑐᐃᓐᓇᖅ 
ᑲᑉᐱᐊᓵᕆᔪᑦ, ᐸᒡᕕᓴᒃᑐᑦ, ᓴᖑᓴᐃᔪᑦ ᐊᔭᐅᕆᔪᑦ ᐱᔪᒪᓐᖏᑦᑐᓂᒃ, ᐅᕝᕙᓘᓐᓃᑦ 
ᐅᓗᕆᐊᖅᓵᕆᔪᑦ ᐅᖃᐅᓯᐅᔭᕆᐊᖃᖅᑐᑦ ᐊᖓᔪᖅᑳᖓᓄᑦ ᐅᓗᕆᐊᓇᖅᑐᓂᒃ 
ᓇᐅᑦᓯᖅᑐᖅᑎᑦ, ᓄᓇᑦᓯᓐᓂ ᐳᓖᓯᒃᑯᑎᒍᑦ ᐅᕝᕙᓘᓐᓃᑦ ᐅᓗᕆᐊᖅᓵᕆᔪᓂᒃ 
ᓇᐅᑦᓯᖅᑐᖅᑏᑦ ᑲᓇᑕᐅᑉ ᓯᓚᑖᓄᑦ ᓴᐳᓐᓂᐊᖅᑎᑦ ᐳᓖᓯᑦ.

ᑐᑭᓯᑦᑎᐊᒃᑲᓐᓂᕐᓗᑎᑦ ᖃᓄᖅ ᓴᐳᒻᒥᔪᓐᓇᕐᒪᖔᖅᐱᑦ ᐃᓕᖕᓂᒃ ᑕᒪᑐᒪᖓᑦ ᑲᓇᑕᐅᑉ 
ᐊᑭᐊᓂᕐᒥᐅᑦ ᐸᒡᕕᓴᐃᓂᖓ, ᑐᑭᓯᒋᐊᕐᕕᒋᓗᒋᑦ: ᑲᓇᑕᐅᑉ ᐊᑭᐊᓂᑦ ᐸᒡᕕᔪᑦ ᐊᒻᒪᓗ 
ᐃᕝᕕᑦ ᐊᒻᒪᓗ ᓴᐳᒻᒥᒋᑦ ᐃᓕᖕᓂᒃ ᑖᒃᑯᓇᖓᑦ ᑲᓇᑕᐅᑉ ᐊᑭᐊᓂᑦ ᐸᒡᕕᔪᓂᑦ.

 
 

ᖃᐅᔨᒪᓂᖅ ᑕᒪᑐᒥᖓ ᑲᑉᐱᐊᓇᖅᑐᒦᑎᑦᑎᔪᓐᓇᖅᑐᖅ 
ᐊᑦᑕᕐᓇᖅᑐᒦᑎᑦᑎᔪᖅ ᑭᒃᑯᑐᕿᓐᓇᒃᓂᒃ, ᑕᐃᑲᓂ 
ᓇᓕᐊᖕᓂᑐᐃᓐᓇᖅ ᒐᕙᒪᒃᑯᓂ, ᑐᕌᖅᑕᐅᔪᓐᓇᕐᒪᑕ. 

ᑕᐃᒪᓐᓇᐅᓐᖏᑦᑐᑦ ᓯᓚᕐᔪᐊᒥ ᐃᑲᔪᖅᑎᒌᓪᓚᑖᖅᑎᑐᑦ ᐊᒻᒪᓗ 
ᒐᕙᒪᖃᕐᓂᖅᑐᑦ, ᐅᑯᐊᓕ ᓴᕿᔮᑦᑎᐊᖅᑐᑦ ᐊᒻᒪᓗ ᐱᓕᕆᑦᑎᐊᓲᑦ 
ᓱᓕᓪᓗᑎᒃ, ᑲᓇᑕᐅᑉ ᐊᑭᐊᓂᑦ ᐸᒡᕕᓴᐅᓂᖅ ᐃᔨᕋᖅᑑᑕᐅᕗᖅ 
ᐊᒻᒪᓗ ᓇᒻᒪᓐᖏᑦᑐᐋᓗᒃ. ᐃᓚᖏᑦᑕᐅᖅ ᐃᓱᒫᓗᓇᖅᑐᑦ 
ᓇᓗᓇᖏᑦᑐᑦ ᖃᐅᔨᓇᓱᑦᑎᐊᕐᓗᒋᑦ ᐅᑯᐊ ᐃᓚᒋᔭᐅᓗᑎᒃ:

 □ ᓴᕿᑎᑦᑎᓯᐊᖃᑦᑕᓐᖏᑦᑐᖅ ᐅᖃᐅᓯᕆᔭᒥᒍᑦ, ᐃᓚᒌᒍᓯᒃᑯᑦ, 
ᐃᓕᖁᓯᖓ ᐊᒻᒪᓗ ᐃᓕᖕᓄᑦ ᖃᓄᐃᓕᖓᔾᔪᓯᖓ

 □ ᐃᓱᒪᓕᕈᑎᑦ ᐅᕝᕙᓘᓐᓃᑦ ᓇᓗᓇᖏᑦᑐᑦ ᑖᒃᑯᐊ 
ᖃᓄᐃᓕᐅᖃᑎᒌᖕᓂᖅ ᐊᑭᓖᓐᖏᓪᓗᑎᒃ ᐊᖏᖅᓯᑐᐃᓐᓇᕐᓂᖅ 
ᐅᕝᕙᓘᓐᓃᑦ ᐊᑐᖅᓯᓂᖅ ᑖᒃᑯᓂᖓ (ᐊᑐᖅᑐᖅ) 

 □ ᑐᓂᓯᓯᒪᔪᖅ ᑲᒪᓇᖅᑐᓂᒃ ᑐᓂᓯᓗᐊᒪᔮᖅᑐᖅ, ᐊᐅᓪᓚᕈᑎᒃᓴᑦ 
ᐅᕝᕙᓘᓐᓃᑦ ᐊᓯᖏᑦ ᐃᑲᔫᓯᐊᒃᓴᑦ

 □ ᐊᒃᓱᕈᖅᑐᑦ ᑲᔪᖏᖅᓴᐃᔪᑦ ᐊᓯᒥᖕᓂᒃ ᐃᑲᔪᖅᑕᐅᔪᒪᔪᑦ 
ᓱᓇᒥᒃ ᑕᐅᑦᑐᕆᔭᒥᖕᓂᒃ, ᐅᖃᐅᓯᕆᔭᒥᖕᓂᒃ ᐅᕝᕙᓘᓐᓃᑦ 
ᐃᖅᑲᓇᐃᔮᕐᒥᖕᓂᒃ

ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᑕᒪᑐᒥᖓ, ᑐᑭᓯᒋᐊᕐᕕᒋᓗᒍ:  
ᑲᓇᑕᐅᑉ ᐊᑭᐊᓂᑦ ᐸᒡᕕᓴᒃᑕᐅᓂᖅ ᐅᓗᕆᐊᖅᓵᕆᔪᑦ ᑲᓇᑕᐅᑉ 
ᒐᕙᒪᑎᒍᑦ.

ᑲᓇᑕᐅᑉ ᐊᑭᐊᓂᕐᒥᐅᑦ  
ᐸᒡᕕᓴᐃᓂᖓᑦ

 

 

 
 
  
 

 

 

 

ᐃᒪᓐᓇ ᐅᖃᐅᓯᕆᔪᓐᓇᖅᑕᑎᑦ ᑲᓇᑕᐅᑉ
ᐊᑭᐊᓂᑦ ᐸᒡᕕᓴᐃᔪᑦ ᑲᓇᑕᒥ
ᑭᓇᑐᐃᓐᓇᖅ ᑲᓇᑕᒥ ᐃᓱᒫᓘᑎᖃᖅᑐᖅ
ᑐᕌᖅᑕᐅᔭᕆᐊᒃᓴᒥᓂᒃ ᐊᕕᒃᑐᖅᓯᒪᔪᓂᑦ ᐅᕝᕙᓘᓐᓃᑦ
ᐱᓐᖑᐊᖅᑐᓂᑦ ᐱᔾᔪᑎᒋᓪᓗᒍ ᑲᓇᑕᐅᑉ ᐊᑭᐊᓂᑦ
ᐸᒡᕕᓴᐃᓂᖅ ᑕᐃᒪᓗ ᐅᖃᐅᑎᔭᕆᐊᖃᖅᑕᑎᑦ ᓄᓇᑦᓯᓐᓂ
ᐳᓖᓯᒃᑯᑦ ᑲᓇᑕᒥ ᓴᐳᓐᓂᐊᖅᑎᑦ ᑐᓴᐅᒪᖃᑎᒌᓲᑦ  ᐅᖃᓘᑖ
1-800-420-5805, ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᑎᑎᕋᕐᓗᑎᑦ
ᐅᕗᖓ  https://rcmp.ca/report-it.

ᐅᖃᐅᓯᕆᓗᒋᑦ ᖃᐅᔨᓴᕋᓱᒃᑐᑦ ᐃᔨᕋᖅᑐᖅᖢᑎᒃ ᐅᕝᕙᓘᓐᓃᑦ
ᑲᓇᑕᐅᑉ ᐊᑭᐊᓂᑦ ᐸᒡᕕᓴᐃᔪᑦ ᐅᑯᓄᖓ  ᓇᐅᑦᓯᖅᑐᖅᑏᑦ
ᑲᓇᑕᐅᑉ ᓯᓚᑖᓄᑦ ᓴᐳᓐᓂᐊᖅᑎᑦ  ᐳᓖᓯᑦ ᐅᑯᑎᒎᓇᖅ
613-993-9620  ᐅᕝᕙᓘᓐᓃᑦ  1-800-267-7685,
ᐅᕝᕙᓘᓐᓃᑦ  ᐃᑭᐊᕿᕕᒃᑯᑦ.

